
lemuiluiluv a kuzap

izuwa tjaucikel na ramaljemaljeng, a naparulikezalj a kivalidi ta i
tjagaraus a namaljingedjelj a ginaljan, ta itjen a kacalisiyan a sevuculj.
izuwa a nakisan lemuiluv a paljakeljakev ta ginaljan a vucelacelay a
nagaljelam a mui, “ kuzap ” aya itjen. maretimaljimalji a tja kakaiyan izuwa
a “ garudradrudray” aya, izuwa a “ ljeqeljeq ” aya! malain tu tjelu tu sepajt
tu lima nu ika unem, izuwa nu tjaliyav tu pida uta. vaivaik a ljemuiluv ta
ginaljan tiamadju, izuwa nu vaik a matjumaljiyaqgaljan, palain tu sikapalisi
na pulingav sa namagati a tja pacikelen a pasaginaljan ta kaizuanan. nu tja
secevunganan i djalan tiamadju tja kiljavaranan, tu maya ljiyacada, avan nu
secevung sun ta tjumaljiyagaljan a ika napulingalingav tjanusun, duratan sun
tjayain, sa natja pacikeli aya. azuwa ““ kuzap ” ika magati a tja kidjadjasan a
patavat a penagetelengan, kumalji a su patavaten a pasacadja nu ika varung
nimadju cimikel sakamaya a semazuwa ta kakaizuwanan.

matjalima a kakaizuanan nua kuzap i ginaljan, nu gezemezemetj vaik a
lemuiluiluv a makazaya nu ika makalauz ta ginaljan, ika magati a tja
papatavaten a penagetelengan sagetju a nu tiyalj aya patjatjaucikel na i

ginaljan, nu magadadaw nu secevung itjen tja sikavasak aya tja vuvu.

namaya ta cinemasan azua kuzap,izua ka tacavilj namacaul a cuacuay ika
mapacucun i ginaljan, sikaqutjav nua tja sikatagaljan, manuljinulju nua
pairing sa vaikan, azua natjemengelay a kinamalangan matugecilu aya,
ljakua cemikel sakamaya azua kuzap a maginaljan, sa sancemasi a
mapalisi nua pairng.

izua tjaucikel ni vuvui ukani, kaiziyu a niasikatagaljan, azaua
puumagq tiamadju ta daduladan nisa tjagaraus, izua za lala a kakaizuanan
nua kuzap, kauri vaik tiamadju, ailja! kianemanga kizang ta tjaginaljan
aya, kacuin sa tuqulji a semavaguwan a ginaljan, avan nu vaik aya varung
ni vuvu, tjakeban ta cepeng nimadju sa gezetji ta gqaciljay. ljakua ka
katiyatiyav anga kasucagevan ni vuvu a cepeng nekanga nu anemanema,
vaik anga a kuzap. avan nu tja sikasalu tu ui angata a tjaucikel nua

ramaljemaljeng aya ti vuvu.

